
anAdikalpeshvarastotram

அநாதி³கல்பேஶ்வரஸ்தோத்ரம்

ஶ்ரீக³ணேஶாய நம:॥
கர்பூரகௌ³ரோ பு⁴ஜகே³ந்த்³ரஹாரோ க³ங்கா³த⁴ரோ லோகஹிதாவஹ:ஸ: ।
ஸர்வேஶ்வரோ தே³வவரோऽப்யகோ⁴ரோ யோऽநாதி³கல்பேஶ்வர ஏவ ஸோऽஸௌ ॥
1॥
கைலாஸவாஸீ கி³ரிஜாவிலாஸீ ஶ்மஶாநவாஸீ ஸுமநோநிவாஸீ ।
காஶீநிவாஸீ விஜயப்ரகாஶீ யோऽநாதி³கல்பேஶ்வர ஏவ ஸோऽஸௌ ॥ 2॥
த்ரிஶூலதா⁴ரீ ப⁴வது:³க²ஹாரீ கந்த³ர்பவைரீ ரஜநீஶதா⁴ரீ ।
கபர்த³தா⁴ரீ ப⁴ஜகாநுஸாரீ யோऽநாதி³கல்பேஶ்வர ஏவ ஸோऽஸௌ ॥ 3॥
லோகாதி⁴நாத:² ப்ரமதா²தி⁴நாத:²கைவல்யநாத:² ஶ்ருதிஶாஸ்த்ரநாத:² ।
வித்³யார்த²நாத:² புருஷார்த²நாதோ² யோऽநாதி³கல்பேஶ்வர ஏவ ஸோऽஸௌ ॥ 4॥
லிங்க³ம் பரிச்சே²த்துமதோ⁴க³தஸ்ய நாராயணஶ்சோபரி லோகநாத:² ।
ப³பூ⁴வதுஸ்தாவபி நோ ஸமர்தௌ² யோऽநாதி³கல்பேஶ்வர ஏவ ஸோऽஸௌ ॥ 5॥
யம் ராவணஸ்தாண்ட³வகௌஶலேந கீ³தேந சாதோஷயத³ஸ்ய ஸோऽத்ர ।
க்ரு’பாகடாக்ஷேண ஸம்ரு’த்³தி⁴மாப யோऽநாதி³கல்பேஶ்வர ஏவ ஸோऽஸௌ ॥ 6॥
ஸக்ரு’ச்ச பா³ணோऽவநமய்ய ஶீர்ஷம் யஸ்யாக்³ரத: ஸோऽப்யலப⁴த்ஸம்ரு’த்³தி⁴ம் ।
தே³வேந்த்³ரஸம்பத்த்யதி⁴காம் க³ரிஷ்டா²ம் யோऽநாதி³கல்பேஶ்வர ஏவ ஸோऽஸௌ
॥ 7॥
கு³ணாந்விமாதும் ந ஸமர்த² ஏஷ வேஷஶ்ச ஜீவோऽபி விகுண்டி²தோऽஸ்ய ।
ஶ்ருதிஶ்ச நூநம் சகிதம் ப³பா⁴ஷே யோऽநாதி³கல்பேஶ்வர ஏவ ஸோऽஸௌ ॥ 8॥
அநாதி³கல்பேஶ உமேஶ ஏதத்ஸ்தவாஷ்டகம் ய: பட²தி த்ரிகாலம் ।
ஸ தௌ⁴தபாபோऽகி²லலோகவந்த்³யம் ஶைவம் பத³ம் யாஸ்யதி ப⁴க்திமாம்ஶ்சேத் ॥
9॥

இதி ஶ்ரீவாஸுதே³வாநந்த³ஸரஸ்வதீக்ரு’தம் அநாதி³கல்பேஶ்வரஸ்தோத்ரம்
ஸம்பூர்ணம் ।

